
Теп тӗллев: ачасене "Кайăксем вĕççсе килне кунĕ" уявӗпе, ваттисен йӑла-йӗркесемпе, 

калаҫусемпе, ҫак уявпа ҫыхӑннӑ ятсемпе паллаштарасси. 

Вӗрентӳ облаҫӗсен интеграцийӗ тата тӗллевӗсем: 

1. «Пӗлтерӗшлӗ аталану»  

Ачасене ҫуркуннене кӗтсе илмелли вырӑс халӑхӗн йӑли-йӗрки ҫинчен калакан 

представленисене анлӑлатмалла; Пӗлӗве ҫирӗплетме тата ҫут ҫанталӑкӑн сезон улшӑнӑвӗсем 

ҫинчен калакан представленисене ирхи ҫуркунне (ҫутҫанталӑк ыйхӑран вӑранса каять) 

пуянлатма пулӑшасси; Ҫурхи танлӑх кунне сӑнарлама; Вӗҫен кайӑксен классификацийӗ 

пирки пӗлӗве ҫирӗплетмелле: вӗҫевҫӗсем тата хӗл каҫакансем. 

Тӑри ҫинчен представлени памалла. 

2. «Сӑмах аталанӑвӗ»  

 Ачасен словарьне ҫӗнӗ сӑмахсемпе пуянлатмалла: ҫурхи танлӑх кунӗ; Ачасен словарьне (хӗл 

каҫакан тата вӗҫекен кайӑксене) хастарлатмалла, сӑвва уҫӑмлӑ вуласа парни. 

3. «Социаллӑ-коммуникативлӑ аталану»  

Халӑх культурин историне хутшӑнма пулӑшас; Аслисемпе тата тантӑшӗсемпе ачасен ирӗклӗ 

хутшӑнӑвне аталантарма пулӑшасси; Пӗрле ӗҫлес хӑнӑхусене аталантарасси. 

4. «Ӳнер-эстетика аталанӑвӗ»  

Ачасене тӑрисен халӑх мелӗсен калӑпӑшлӑ сӑнарӗсене лепкен мотивӗсем тӑрӑх калӑплама 

вӗрентесси. 

Словарь ӗҫӗ: шӑпчӑк, чакак, курак, улатакка, тӑри, ҫӑхан, ҫерҫи, кӑсӑя, курак. 

Заняти оборудованийӗ: магнитофон, интерактивлӑ хӑма, ноутбук; пайламалли хӑма, йӗтӗр, 

калпак, саппун, кайӑк-кӗшӗк форми – ача шучӗпе, ывӑс, ҫӑнӑх, чуста. 

Малтанласа тумалли ӗҫ: сӑвӑ, юрӑ, ташӑ вӗрентесси. 

Заняти тытӑмӗ тата методика мелӗсем:  

Юрӑ юрлани. Кӗвӗ вӑййисем. Сӑвӑсем каласа пани. Ташӑ. Музицилес пултарулӑха 

аталантарасси. Сас-хурана аталантарни. 

 
М е р о п р и я т и  ҫ у л ĕ 

"Кайăксен  сасси" кӗвӗ янӑрать. Ачасем вӑйӑ утӑмӗпе утса  зала кĕреҫҫӗ. 

Е р т ӳ ҫ ĕ : Сывӑ-и, ачасем! Сывă-и, хăнасем! Пурне те сывлăх сунатăп!  

А ч а с е м: Сывлăх сунатпар!  

Е р т ӳ ҫ ĕ : Сире пурне те курма питӗ хавас. Паян эпир сирӗнпе лайӑх та интереслӗ вӑхӑт 

ирттерессе шанатӑп. 

А ч а с е м:- Ачасем, калăр-ха, мĕнле вăхăт халь тулта? 

Ҫуркунне! 

Е р т ӳ ҫ ĕ : Çапла.  Ку  тĕрĕс. Анчах вӑл  пирӗн календарь тӑрӑх ҫуркунне пуш уйӑхӗн 1-

мӗшӗнче çитет. Астрономи календарӗ тӑрӑх вара  ҫуркунне шӑпах мартӑн 21 - мӗшӗнче хӑйӗн 

прависене кӗрет (Ҫурхи сӳрӗклӗх кунӗ). 

- Ачасем, эсир ҫуркунне çинчен сăвăсем пелеттĕр-и? Каласа парăр-ха, тархасшăн.  

            Çуркунне. 

Умра хĕвел кулать, 

Манăн пите ăшăтать. 

Ачашласа сăтăрать, 

Чĕкеç шатри хăварать. 

Шăнкăртатса шыв юхать, 

     Паха тупра 

Хĕвел кулать иртенпе, 

Сăр шыв вылять кунĕпе. 

Хумлă-хумлă йĕрсемпе 

Чупать çыран хĕррипе. 

Умра вăрман инçех мар, 

Ешел курăк та тухать. 

Кайăк юрри янăрать, 

Чунăм савăнса тулать. 

Хĕвелпе тӳпе 

Хĕвел пăхать ăшăтса, 

Ырă кунпа савăнса. 

Пайăркине кăларса 

Ачашлать кăмăл туса. 

Анчах тӳпе хĕвелĕ 

Пытарать хăйĕн хĕвне. 

Иртме чĕнет тĕпеле, 

Лартаять кĕрекене. 

 

Унран усси сахал мар. 

Хапăл туса пуç таять, 

Кайăк сасси ян! Каять. 

Кашни ир вăрман чĕнет, 

Хăй пуянлăхне сĕнет. 

Çак пуянлăха упрар, 

Кăмăлпа ăна сыхлар! 

Е р т ӳ ҫ ĕ :  Тавта пуç, маттур! Ачасем юрă та çуркунне çинчен тăрăшса вĕренчĕç. Итлесе 

пăхăр-ха, тархасшăн. 

 

 •  «Ҫурхи хаваслăх» кĕвви Г. Лебедевăн, сăвви И. Ивникăн 

1. Çӳл тӳпе кăвак та аслă, / 

Сар хĕвелĕ тӳпере.           /2 хут 

Сыв-и эс, çурхи хаваслăх, / 

Астăватăн-и пире!            /2 хут 

2. Иртенпе, ав, чĕвĕл-чĕвĕл / 

Салакайăк савăнать.           /2 хут 

Пур çĕртете сасă-кĕвĕ      / 

Çур килет – мухтав ăна! / 2 хут 

3. Пахчара чăлт шурă хурăн, / 

Савăнмалăх  чăн та пур,       / 2 хут 

Ун çинче шăнкăрчă турĕ / 

Пĕчĕкçеççĕ çĕнĕ пӳрт.    / 2 хут 

 

 

Е р т ӳ ҫ ĕ :  Пуш уйӑхӗн 22-мӗшӗнче вара, вӗҫен кайӑксем вӗҫсе килнӗ кунĕ шутланать. Çак 

кун пирки халӑхра ҫапла каланă:  

Шыв сарӑлсан,  

Вӑрман ешерсен,  

Кайӑксем вӗҫсе килсен,  

Ун чухне ҫуркунне те килет. 

 

      Халӑх календарӗ тӑрӑх, пуш уйӑхӗн 22-мӗшӗнче хӗл вӗҫленет, ҫуркунне пуҫланать, тенӗ. 

Çынсем ҫак кун ӑшӑ ҫӗршывсенчен хӗрӗх тӗрлӗ кайӑк вӗҫсе килессе, вӗсенчен чи малтан тӑри 

вӗҫсе килессе ӗненнӗ.  

Ачасем, ҫуркунне пирӗн таврана мӗнле вӗҫен кайӑксем вӗҫсе килнине пӗлетӗр-и эсир?  

Ачасем экран ҫинчи ӳкерчӗксем тӑрӑх вӗҫекен кайӑксене калаҫҫӗ.:  

• курак, • чӗкеҫ, • шӑнкӑрч, • чакак, • тӑрна, •ула такка, • куккук, 

• шӑпчӑк, • кăсăя, • çерçи, • тӑри. 

 

 

Е р т ӳ ҫ ĕ :  Вӗсенчен чи малтан тӑри вӗҫсе килет тенĕ халăхра. 

Тӑри хир тӑрӑх вӗҫет, 

Пӗрчӗсем пухать, ҫуркуннее чӗнет. 

Ачасем, айтăр-ха кайăксем çинчен сăвăсем каласа хăнасене савăнтаратпăр. 

Шăпчăк (соловей) 

Шăпчăк питĕ юратать 

Шăп ларакан мăшăрне, 

Шăпах уншăн шăратать 

Шăплăхра вăл юррине. 

 

Чакак (сорока) 

Чакак паллă авалтан, 

Чакака пĕлеç пурте: 

Чарăнмасăр паврасан 

Чакак пулăн эсĕ те. 

Курак (грач) 

Хура курак хураскер, 

Хура çĕрпе туслăскер: 

Хура çĕре хисеплет Ç 

Хуртсенчен ăна иртет. 

Ула такка (дятел) 

Ула кайăк – улатка 

Йывăç такать яра кун. 

Тĕлĕнмелле ытла та – 

Сăмси епле тÿсет ун? 

Тăри (жаворонок) 

Тăри ирпе тăрать те 

Тăрăлтатма пикенет: 

Тăрнаккайсем тăриччен 

Тăхăр юрă кĕвĕлет. 

Çăхан (ворон) 

Çăхан, теççĕ яланах 

Çăхавсем сарса çÿрет: 

Çавăнпа та çăхана 

Çынсенчен сăмах тивет 

 

Çерçи (воробей) 

Çерçи пулать кунта та, 

Çерçи пулать унта та, 

Çерçи пулать таçта та – 

Çерçи пуçтах ытла та. 

Ула курак (ворона) 

Курак питĕ ăслăскер, 

Анчах питĕ шавлăскер: 

Йăлтăрккана юратать – 

Курсассăнах йăкăртать. 

Кăсăя (синица) 

Кантăкран шаккать ирех 

Кăсăя тус сивĕре: 

- кунсем сивĕ тăнă чух 

Кучченеç пире пит чухĕ 

 

  

Е р т ӳ ҫ ĕ : Маттурсем. Халĕ сире   "Тӑри"  вӑййа выляма чĕнетĕп. 

 

•  "Тӑри"  вӑйӑ 

Ачасем çаврашка туса  тӑраҫҫӗ, ертсе пыракан «тӑри» çаврашка ӑшӗнче ҫӳрет, 

шӑнкӑравпа янӑрать. Ачасем юрлаҫҫӗ («Линка-линка» кӗвӗпе)                            

 

Тӳпере тӑри юрлать, 

Шӑнкӑрав шӑнкӑртатать, 

Шӑплӑхра юрă юрлать, 

Курӑк ӑшне пытарать. 

"Тӑри" икӗ ача хушшине шӑнкӑрав хурать. Вылякансем ҫурӑмӗсемпе пӗр-пӗрин еннелле 

ҫаврӑнаҫҫӗ те чупма хатӗрленеҫҫӗ. 

       Ачасем алӑ ҫупаҫҫӗ: 

 "Кам юрӑ тупать, ҫавӑ телейлӗ пулать!»  

Вылякансем ик  еннелле чупаҫҫӗ. Кам чи малтан чупса пырса шӑнкӑравне ҫӗклет, çав  

«тӑри»  пулать.  Вӑйӑ малалла пырать. 

 

 Е р т ӳ ҫ ĕ :  Çак уявăн тӗп йӑли-йӗрки  - кайӑк евӗрлӗ ятарлӑ печени пӗҫерни пулнӑ. Эпир те 

паян çавăн пек печени хатĕрлетпĕр-и, ачасем?  

•  кайӑк-кӗшӗк тӑвасси 

(mp3 П.И. Чайковский Март. «Песнь жаворонка» янӑрать. ) 

- саппун, калпак тӑхӑнасси, 

- чустапа ӗҫлени, 

- кайӑк формине касса кӑларни,  

- хатӗр кайӑксене пӗҫерни. 

Е р т ӳ ҫ ĕ :  Ҫакăн пек печенисене "Тӑрисем"  теҫҫӗ.  Елĕк çакăн пек печенисене ачасене 

валеҫсе панă, лешсем вара янӑравлӑн кулса тӑрисене чӗнме чупнă, вӗсемпе пӗрле ҫуркуннене 

те чӗннӗ. 

Эпир те сирĕн пе кайăксене кĕтсе вăйă вылятпăр. 

 

• «Кам маларах йăва йăшăнать» вăйă.  

 

Е р т ӳ ҫ ĕ :  Тавта пуç! Пите савăнăççлă вылярăмăр! Акă ĕнте кайăксем те вĕçсе килчĕç, 

хăйсемпе пĕрле çуркуннее илсе килчĕç. Эпир пурте савăнатпăр, çавăнпа халĕ ташлатпăр.  

  

• Муз. номер: Танец «Чăваш ачи – чăвашах». 

 

Е р т ӳ ҫ ĕ :  Çакăнпа пирĕн пĕчĕк уяв вĕçленчĕ. Килĕшрĕ-и сире, ачасем? 

А ч а с е м: Килĕшрĕ! 

Е р т ӳ ҫ ĕ :  Мĕнле уяв иртертĕмĕр эпир паян? 

Мĕнле кайăк пĕрремĕш вĕçсе килет? 

……. 

Тавта пуç, ачасем. Халĕ пурне те хамăр хатĕрленĕ печенисемпе хăналанма чĕнетĕп. 

